
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv 
 

L-Eżamijiet Annwali għall-Iskejjel Primarji 2024 

Induction IL-MALTI Il-Ħin: 30 minuta 
BĦALA LINGWA BARRANIJA 

 

IL-FEHIM MIS-SMIGĦ                                                                       20 marka 

Il-Karta tal-Għalliema 
Gwida għat-tmexxija tal-eżami tal-Fehim mis-Smigħ 

A.  L-Ewwel Attività 
Tema:   Il-Ġranet tal-Ġimgħa  (L-Istruzzjonijiet)                           (10 marki) 
 
L-għalliema jsemmgħu l-istruzzjonijiet u jagħtu ċans lill-istudenti jifhmu 
dak li jkunu qed jisimgħu. Dan isir għal darbtejn. L-istudenti jkollhom biss 
il-ħames stampi quddiemhom u jridu jqabblu dak li jisimgħu mal-istampa A, 
B, Ċ, D u E billi jinnumerawhom mill-1 sal-5. 
Tfal issa ser tkunu qed tisimgħu ħames istruzzjonijiet dwar il-ġranet tal-ġimgħa. 
Se tisimgħuhom darbtejn. Intom ser tkunu qegħdin tqabblu kull istruzzjoni li 
tisimgħu mal-istampa t-tajba billi tpoġġu n-numri mill-1 sal-5. 

L-Ewwel Istruzzjoni 
• Aqra ktieb kull nhar ta’ Tnejn u kull nhar ta’ Ħamis. 

It-Tieni Istruzzjoni 

• Ilgħab bil-ġugarelli favoriti tiegħek nhar ta’ Tlieta. 

It-Tielet Istruzzjoni  
• Isma’ l-mużika favorita tiegħek l-Erbgħa u l-Ġimgħa. 

Ir-Raba’ Istruzzjoni 
• Naddaf tajjeb il-kamra tiegħek nhar ta’ Sibt. 

Il-Ħames Istruzzjoni 
• Imxi mixja fil-kampanja kull nhar ta’ Ħadd. 

                      Stampa A                                                                            Stampa B 

                                                  
                                              

  
Stampa Ċ 

 
 

                                                            
                 Stampa D                                                                                   Stampa E 

                                       
 

B.  It-Tieni Attività  
Tema:   Ix-Xhur tas-Sena (It-Taqbiliet)                                          (10 marki) 
 

 
L-għalliema jsemmgħu t-taqbiliet dwar ix-xhur tas-sena u jagħtu ċans                 
lill-istudenti jifhmu dak li jkunu qed jisimgħu. Dan isir għal darbtejn.               
L-istudenti jkollhom biss l-istampi quddiemhom u wara jridu jqabblu dak li 
jisimgħu skont l-istampa billi jimmarkaw it-tajba b’ ✓. 

Tfal se tkunu qed tisimgħu ħames taqbiliet qosra.  Se tisimgħuhom darbtejn. 
Isimgħu kull waħda sew. Wara se nagħtikom iċ-ċans twieġbu u timmarkaw                 
l-istampa t-tajba b’✓. L-ewwel waħda hija maħduma bħala eżempju. 
1. Ix-xahar li ġieli jibda b’ħafna bard ta’ kull sena jġib l-isem ta’ Jannar; 

Wara fi Frar jiġi ż-żmien sabiħ tal-Karnival u kulħadd jiżfen mill-aħjar! 

                    
           
 
2. Iżda mbagħad Marzu jibda jġib il-bnazzi u s-sħaba tmur lil hinn,  

Tant li f’April it-temp ikun ferm isbaħ u d-dubbiena tagħmel żinn. 

                             
   
 

3. F’Mejju r-riħ ġieli jonfoħ bil-qawwi u jagħmel ħerba mill-kbar nett, 
Imma f’Ġunju tkun wisq sħana, tant li nneħħu l-qmis u d-dublett! 

 

                                 
 

 

✓ 

4. F’Lulju nibdew il-vaganzi tant ħerqana u ngawdu kif imiss, 
F’Awwissu nkomplu nixxalaw u ma nonqsux li ngħumu spiss! 

 

                       
 
 
 

5.   F’Settembru nibdew naħsbu għall-iskola u ġieli jkollna xi ftit beraq, 
F’Ottubru xogħol bil-wisq u nfittxu s-soppa sħuna li tkun bil-meraq. 

                     
  
 

 
 
 

6.   F’Novembru tibda l-kesħa u kulħadd jara kif kmieni jinġabar mal-ulied, 
        Imbagħad tal-aħħar huwa Diċembru, ix-xahar mill-isbaħ tal-Milied! 
 
                         
 
 

 

 
 


